
Ақтілек БІТІМБАЙ,
«Сыр бойы»

Құрметті жерлестер!
Азық-түлік қауіпсіздігі» деген ұғымды нақ ты 

жобалармен жүзеге асырған кәсіби білікті маман 
ретінде көптеген мәселелерді және оның шешімін өте 
жақсы білемін. 2010-2019 жылдары облыстық баға ны 
тұрақтандыру комиссиясының, сондай-ақ жер мәсе-
лелері комиссиясының мүшесі ретінде Қызылорда 
облы сында әлеуметтік маңызды азық-түлік тауар-
лары мен жанар-жағармай бағасына апта сайын 
мониторинг жүр гізіп, сараптамалар жасап, Үкімет 
деңгейінде жұмыс істедік. 

Дүниежүзілік банк пен Қазақстан Республи-
касы Үкіметі бірлескен құны 11 миллиард теңгені 
құрайтын «Ауыл шаруашылығы өнімдерінің бәсекеге 
қабілеттілігін арттыру» және Еуроодақтың құны 
114 миллион еуро тұра тын ТАСИС жобалары бой-
ынша қайтарымсыз грант   тық қаржыландырудың 
қолжетімділігін арттырып, Қы  зылорда облысының 
агробизнес субъектілеріне ұсындық. 

Одан бөлек Үкімет тарапынан 2019 жылға дейінгі 
5-6 жыл ішінде республика бойынша жалпы бөлінген 
қаржыдан инвестициялық субсидиялаудың бірнеше 
облыстар бойынша операторы ретінде агробизнес 
субъектілеріне жүздеген млрд қайтарымсыз инвес-
тиция лық субсидия құйдық. Жүздеген млрд теңгеден 
астам қаражатты қайтарымсыз инвестициялық субси-
дия ретінде алу үшін өңірлердің ерекшелігін ескеріп, 
Үкімет алдында маңыздылығын дәлелдеп (мысалы, 
ауылшаруашылық техникалары, қондырғылар орнату, 
т.б.) үйлестірдік. Сол құйылған қаражаттардан қазіргі 
таңда еліміздің ауылшаруашылық секторы тоқтаусыз 
жұмыс жасауда деп айта аламыз. Облысымыздың 
барлық аудандарына арналған кәсіпкерліктің Даму 
картасын әзірледік. 

Ауыл шаруашылығы жануарларын бірдейлендіру 
(ИСЖ),  АТЖ-ақпараттық талдамалық жүйе (ИАС), 
АӨК ЕАСУ (электрондық Үкімет) (ЕАСУ АПК) 
– агро  өнеркәсіптік кешенді басқарудың бірыңғай 
автоматтандырылған жүйесі, он жыл бойы осы 
бағдарламалардың жүзеге асуына ықпал жасап 
келдік, әлі күнге дейін  Қызылорда облысы пайда-
ланушыларына проблемалық мәселелерін шешуде 
кеңес береміз

Сондай-ақ Сексеуіл, Түгіскен сияқты тірек ау-
ылдарды дамытудың шебер жоспарын жасап, оны 
республикалық деңгейде тараттық. Мемлекет және 
қоғам игілігі жолында осындай тәжірибелерімді 
негізге ала отырып, ҚР Парламентінің Мәжілісіне 
«Ауыл» партиясының жарты миллионға жуық 

мүшесінің атынан кандидат ретінде тіркеліп, додада 
бақ сынауды жөн көрдім. 

Құрметті сайлаушылар!
Ауыл шаруашылығының әлеуетті болуы – 

Тәуелсіздік пен Әділеттіліктің эквиваленті саналатын 
еліміздің азық-түлік қауіпсіздігінің кепілі. Сайлауал-
ды бағдарламамда өзім өте жақсы білетін осы саланы 
дамытуға басымдық беремін. 

1) Субсидиялар, аз пайыздық көлемде 
берілетін кредиттеу және мемлекеттік қолдаудың 
өзге де шаралары шағын шаруашылықтар мен үй 
шаруашылықтары үшін қолжетімді болуы үшін;

2) Ауылға жас мамандарды тарту үшін оларға 
жағдай жасау және жас маман ретінде бастапқы 
10 жылдан кем емес жұмыс өтілі болған жағдайда, 
әйелдерге 55, ал ерлерге 60-тан зейнеткерлік жасын 
белгілеуге;

3) Арал өңірінің экологиялық төлемдері бойын-
ша заңға ең төменгі жалақыға байланысты төлемдер 
Қызылорда облысының әрбір тұрғынына жетуі 
үшін өзгерістер енгізу қажет. Жұмыс істесін немесе 
істемесін егер азамат Қызылорда облысында 5 жыл-
дан астам уақыт тұрса, онда оған экологиялық төлем 
есептелуіне;

4) Салықтар: ШОБ-тан (МСБ) ҚҚС (НДС) 
жергілікті бюджетке қалдырылуына;

5) Әлеуметтік салықтардан басқа, агробизнес 
субъектілері үшін салықтарды алып тастауына;

6) Ауызсудың сапасын арттыруға, облыс 
орталығын (Қызылорда қаласы) суармалы сумен, 
оның ішінде қаланың барлық шеткі аймақтарын қоса 
алғанда қамтамасыз етуге;

7) Қаланың шағын аудандарында зейнеткерлердің 
бос уақытын өткізу орталықтарын ашуға;

8) Агробизнеспен айналысатын кәсіпкерлерге 
мемлекеттік банк тарапынан берілетін несиелердің 
5%-дан аспау жолын қарастыруға;

9) Аймағымызда қысқы және көктемгі мезгілде 
көкөністер мен жеміс-жидек бағаларының 
тұрақтылығын ұстап тұру үшін кемі 10 гектар көлемде 
жаңа технологиялармен жабдықталған қосымша жы-
лыжайлар салуға;

10) Әлеуметтік саясатты дамытуға: азаматтар 
үшін тең мүмкіндіктің болуын, жастар мен көпбалалы 
және әлеуметтік аз қамтылған отбасылардың, 
зейнеткерлердің құқығын әрқашан қорғауға барлық 
күш-жігерімді саламын. 

Ауылдың дамуы үшін маған дауыс беруге 
шақырамын.

№ 21 БІРМАНДАТТЫҚ АУМАҚТЫҚ САЙЛАУ ОКРУГЫ БОЙЫНША ҚАЗАҚСТАН РЕСПУБЛИКАСЫ  ПАРЛАМЕНТІ 
МӘЖІЛІСІНІҢ ДЕПУТАТТЫҒЫНА КАНДИДАТ ҚАРЖАУБАЕВ НҰРКЕН МЕШІТБАЙҰЛЫНЫҢ 

САЙЛАУАЛДЫ БАҒДАРЛАМАСЫ

АУЫЛ ТӨРГЕ ШЫҚСЫН!

СІЗДІҢ ТАҢДАУЫҢЫЗ – МЕНІҢ ЖАУАПКЕРШІЛІГІМ
ӨМІРБАЯН

Қаржаубаев Нұркен Мешітбайұлы 1964 жылы 24 сәуірде Қызылорда қаласында 
көпбалалы отбасында дүниеге келген. Әкесі – Ұлы Отан соғысының ардагері, «Ле-
нин» және Отан соғысы ордендерінің иегері, өмір бойы теміржолда машинист бо-
лып жұмыс істеді. Анасы аспаз болды.

1986 жылы Н.В.Гоголь атындағы Қызылорда педагогикалық институтын «фи-
зика және математика пәнінің мұғалімі» мамандығы бойынша, 2010 жылы Қазақ 
инженерлік-техникалық академиясын «Экономика» мамандығы бойынша бітірген. 

Еңбек жолын Қызылорда облысы Тереңөзек ауданы, №210 орта мектепте фи-
зика және математика пәнінің мұғалімі болып бастаған. 1986-1988 жылдары әскери 
борышын өтеді. 1988-2000 жылдары автомектептің басшысы; 2000-2005 жылдары  
«РЕАР» ЖШС бас директоры, 2005-2019 жылдары «Қазагромаркетинг» АҚ  Ұлттық 
басқару холдингі «ҚазАгро» Қызылорда облысындағы филиалының директоры 
болды. 2020 жылдан «РЕАР» ЖШС басшысы. 

Бірнеше мәрте облыстық, республикалық дәрежеде марапатталған. «ҚР 
Тәуелсіздігінің 20 жылдығы», «Қазақстан Конституциясына 20 жыл» мерекелік 
медалінің иегері. Қазақ Ұлттық аграрлық зерттеу университетінің Құрметті про-
фессоры, сондай-ақ «Ауыл» халықтық-демократиялық патриоттық партиясының 
мүшесі. 

Отбасылы, екі баласы бар. 

Құрметті жерлестер!
Еліміздің саяси өмірінде нәтижелі рефор-

малар жүзеге асуда. Қазір Қазақстан дамудың 
келесі кезеңіне қадам басты. Әлеуметтік-эконо-
микалық және демографиялық ахуал мүлде 
басқа. Бүгінгі сын-қатерлер де, міндеттер де 
бөлек. Мемлекетіміздің өркендеуі аймақтардың 
қуатты болуына тікелей байланысты. «Қуатты 
өңірлер – қуатты ел» концеп циясындағы, 
аймақтарды әлеуметтік-экономикалық, мәд-
ени-рухани жағынан дамытуға байланы-
сты айтылған мәселелер Сыр өңірінің әрбір 
тұрғынын бейжай қалдырмайтыны анық. 

Облыстық мәслихаттың VI, VII шақы-
рылымдағы депутаты ретінде, шалғай 
орналасқан Аққұм елді мекенінде жаңа мектеп, 
ауылдық дәрігерлік амбулатория, 12 км электр 
желісі, тас және асфальт автожол құрылысын 
аяқтап, пайдалануға берілуіне ықпал жасадым. 

Балалар әдебиетінің дамуына сүбелі үлес 
қосқан, ауданымыздың ардақты азаматы Адыр-
бек Сопыбековтің шығармалар жинағын, Отан 
қорғау жолында жанқиярлық ерлік көрсеткен 
Жаңақорған ауданы бойынша Ауған соғысы 
жауынгерлерінің естелік жинағы 1000 данамен 
жарық көруіне демеушілік жасадым. 

Жаңақорған ауданында шағын және орта 
кәсіпкерлікті дамыту бағытында шалғай орна-
ласқан кәсіпкерлік нысандарына қажетті электр 
жүйелерінің тартылуына облыстық бюджеттен 
қаражат бөлдіруге жұмыс жасап, нәтижесінде 12 
шаруа қожалығы мал шаруашылығын әрі қарай 
өрбітуге мүмкіндік алды. 

Құм және қиыршық тас өндіретін «Сарман-
Тастақ-Жаңақорған» ЖШС-на қажетті электр 
қуаты жеткізілді. 

Шалқия елді мекеніндегі көптен бері 
күрделі жөндеу жұмыстарын көрмей отырған 
мемлекет және қоғам қайраткері Ахмет Әділов 
атындағы №86 орта мектептің ғимаратын 
күрделі жөндеуден өткізіп, ауыл балаларының 
игілігіне табыстадық. 

Жаңақорған ауданында өлкетану мұра-
жайының жаңа жобасын жасауға ықпал еттім. 

Мұражайдың жаңа ғимаратын салуға 2,7 гек-
тар жер бөлдірдім. Мұражайдың өскелең ұрпақ 
бойында ұлтжандылықты қалып тастыруға, елге 
қызмет қылу және тарихымызды сақтау жолын-
да маңыздылығы жоғары. 

Осы бағытта жұмыстарды жалғастыру 
мақсатында мәслихат депутаттығына үміткер 
ретінде тіркелдім. 

Өңіріміздің әлеуметтік-экономикалық да-
муын, инфрақұрылымдық жүйелерін жақсарту, 
білім беру, денсаулық сақтау, мәдениет және 
спорт салаларының қолжетімділігін арттыру, 
экологиялық жағдайды жақсарту бойынша: 

1. Шағын және орта бизнесті дамыту – аймақ 
экономикасының өсуінің басым-бағыттарының 
бірі. Осыған орай өндіріс саласын дамыту. 

2. Еңбек өнімділігін жоғарылатып, жаңа 
иннова циялық жобаларға жол беру. Жаңа 
инвестициялық жобаларды іске асыру, 
қарапайым заттар экономикасына көңіл бөлу. 

3. Елді мекендердің инфрақұрылымдарын 
жақ сартуға, атап айтқанда, ауданаралық 
жолдардың сапасын арттыру. 

4. Елді мекендерге «көгілдір отын» жеткізу 
жұмыстары. 

5. Инфрақұрылымы сәйкес ауылдарда 
әлеуметтік маңызы бар нысандардың жылыту 
жүйесін газға қосуға ықпал жасау. 

6. Тозығы жеткен электр желілерін кезең-
кезеңімен реконструкциялау, ауыл көшелерінің 
жарық шамдарын жаңартуға ықпал жасаймын.

7. Мектептердің материалдық-техникалық 
базасын нығайту, оларды күрделі жөндеуден 
өткізуге күш саламын. 

Құрметті жерлестер! 
Менің сайлауалды бағдарламамда көр-

сетілген мәселелердің аймақ тұрғындарының 
мүддесіне сай шешілуі үшін өзімнің бүгінге 
дейін жинаған өмірлік тәжірибемді пайда-
ланып, халықтың аманатына жоғары жауап кер-
шілікпен қарайтын азамат ретінде өңіріміздің 
әлеуметтік-экономикалық дамуына қызмет 
атқаратын боламын.

МЕН ҮШІН СІЗДЕРДІҢ 
ҚОЛДАУЛАРЫҢЫЗ ҚЫМБАТ!

ҚЫЗЫЛОРДА ОБЛЫСТЫҚ МӘСЛИХАТ 
ДЕПУТАТТЫҒЫНА №9 САЙЛАУ ОКРУГІНЕН 

КАНДИДАТ ЫСҚАҚ ЖАНКЕЛДІ ОЙШЫҰЛЫНЫҢ 
САЙЛАУАЛДЫ БАҒДАРЛАМАСЫ

ӨМІРДЕРЕК

Мен, Ысқақ Жанкелді Ойшыұлы, 1958 жылы 21 мау-
сымда Қызылорда облысының Жаңақорған кентінде 
дүниеге келдім. Ұлтым қазақ. 

1985 жылы Жамбыл гидро мелиорациялық құрылыс 
инс титутының Ауылшаруашылық құры лысы инженері 
маман дығын, 1987 жылы Алматы зоо ветеринарлық 
институтының «Біліктілікті арттыру» факуль тетінің 
колхоздар мен совхоздарды басқару кадрларын даяр-
лау бөлімінде «Социалистік ауылшаруа шылық 
мекемелерінің ұйымдас тырушысы» біліктілігін алдым. 
Одан кейін әр жылдары М.Әуезов атындағы Оңтүстік 
Қазақстан университетінде «Мұнай-газ ісі» мамандығы 
бойынша «Техника ғылымдарының магистрі» 
академиялық дәре жесін иемденіп, М.Әуезов атын дағы 
Оңтүстік Қазақстан уни верситетінде «Органикалық зат-
тардың химиялық технологиясы» мамандығын Қазақ 
құқық тану және халықаралық қаты настар институтында 
«Кәсіп орындағы экономика және басқару» мамандығы 
бойынша «Экономист-менеджер», «Бизнес саласының 
заңгері» дәрежелерін алдым.

Алғаш еңбек жолымды 1975 жылы жұмысшы, тас 
қалаушыдан бастап, әскери борышымды өтеген соң 
Жамбыл гидромелиорациялық құрылыс институ-
тын тәмамдадым. 1985 жылы Тереңөзек ауданындағы 
Қараөзек кеңшарында аға прораб болдым. 

1988-1991 жылдары Тереңөзек аудандық агро-
өнеркәсіптік бірлестігінің «Жоба-Құрылыс» коо пера-
тивінің басқарушысы қызметін атқардым. 

1991-1994 жылдары Қызылорда облысы агро-
өнеркәсіптік бірлестігінің күрделі құрылыс бөлімінің 
басшысы болдым. 1994-1996 жылдары «Гауһар» КЖК 
директорының орынбасары, 1996-2000 жылдары «OST» 
ЖШС директоры, 2000-2021 жылдары «Қызылорда аз 
тонналық мұнай өңдеу зауыты» ЖШС атқарушы дирек-
торы болдым. 2021 жылдан бастап «Ысқақ» ЖК дирек-
торымын. 

2016 жылдан бастап VI және VII шақырылымдағы 
Қызылорда облыстық мәслиха тының депутаты болдым.

САЙЛАУАЛДЫ БАҒДАРЛАМА

Қаржысы республикалық бюджеттің қаражатынан төленді

Қызылорда облыстық мәслихат депутаттығына №9 сайлау округі бойынша «AMANAT» партиясы атынан кандидат 
Ж.О.Ысқақтың сайлау қорының қаражатынан төленді. Тапсырыс беруші: А.Ахметов

Президент Қасым-
Жомарт Тоқаев 

Премьер-министрдің, 
мемлекеттік органдар 

басшыларының, 
облыстар мен Астана, 

Алматы, Шымкент 
қалалары әкімдерінің 

қатысуымен кеңес 
өткізді.

Жиында ел 
өңірлерінің әлеуметтік-

экономикалық 
дамуына қатысты 
өзекті мәселелер 

қарастырылды. 
Қазақстан халқына 

Жолдауында айтылған 
міндеттердің іске 

асырылуына және 
Президенттің 

бұған дейін берген 
тапсырмаларының 

орындалуына ерекше 
назар аударылды.

Президент елімізде жан-
жақты саяси жаңғыру процесі 
жүріп жатқанын атап өтті.

– Оның бағыт-бағдарын 
былтыр наурыз айындағы 
Жолдауда айқындап алдық.  
Еліміз дамудың жаңа кезеңіне 
қадам басты. Бір жылдың 
ішін де ауқымды реформалар-
ды жүзеге асырдық. Билік 
жүйесін жаңа талапқа сай 
жаңғырту үшін бірнеше сая-
си науқан өткіздік. Маңызды 
мәселелерді талқылау үшін 
Ұлттық құрылтайды құрдық.  
Мемлекеттігіміздің тұғырын 
және ел бірлігін нығайтатын 
жаңа идеологиялық тұ жы-
рымдар ұсындық. Наурыз 
мейрамын жаңаша атап өте 
бастадық. Республика күнін 

қайта жаңғырту тарихи қадам 
болды, – деді Мемлекет бас-
шысы.

Президенттің айтуын-
ша, Қазақстанда жүргізіліп 
жатқан реформалар ел ішінде 
ғана емес, шетелдерде де 
талқыланып жатыр.

– Біздің болашағымыз – 
айқын, нақты жоспарымыз 
бар. Мәжіліс және мәслихаттар 
сайлауы – билік институт-
тарын жаңарту жұмысының 
қорытынды кезеңі. Осылай-
ша, билік жан-жақты ре фор -
маларды жалғастыру үшін 
жаңа сенім мандатына ие 

болады. Елімізді дамыту жо-
лында тың бастамалар кө-
теріп, оны табысты жүзеге 
асыру – басты міндет. Қазір 
жетістікке мәз болып отыра-
тын заман емес. Жұмысты тың 
қарқынмен жалғастыру керек, 
– деді Президент.

Мемлекет басшысы қоғам-
дық тұрақтылықты сақтау 
мәселесіне баса мән беру ке-
рек екенін айтты.

– Елімізді дамыту үшін 
саяси жүйені ғана жаңғырту 
жеткіліксіз. Реформалар, ең 
алдымен, қоғамда жаңа сая-
си мәдениет қалыптастыруы 

керек. Сонымен бірге жаңа 
құндылықтарды орнықтыруы 
қажет. Ең алдымен, ел 
мүддесіне және әр адамның 
құқығына басымдық беріледі. 
Геосаяси ахуал ушыққан кез-
де мемлекеттің және азамат-
тардың жауапкершілік жүгі 
артады. Аңдамай айтыл ған 
бір ауыз сөз, ойланбай қа-
былданған бір шешім елге 
зар дабын тигізуі мүмкін. 
Әрине, мемлекет сөз бостан-
ды ғына кепілдік береді. Әр-
кімнің қалауынша қарекет 
жа  сауына мүмкіндік бар. 
Бірақ бұл бассыздыққа жол 

беру деген сөз емес. Әрбір аза-
мат елдің тыныштығын және 
оның аумақтық тұтастығын 
сақтауға қатысты заң талап-
тарын мүлтіксіз орындауға 
міндетті. Заң мен тәртіп бар 
жерде тұрақтылық болады. Бұл 
қағида – барлығына ортақ,  – 
деді Президент.

Мемлекет басшысы хал-
қымыздың ұлттық біре гейлігі 
мен бірлігін нығайту маңызды 
міндет екенін айтты.

– Соңғы кезде бір аймаққа 
ғана белгілі адамдарға ес-
керткіш орнату сәнге айналды. 
Жергілікті ономастика комис-
сиялары бұған жол бермеу ге 
тиіс. Орынсыз шешімдерге 
Республикалық комиссия 
тосқауыл қоюы керек. Әркім 
өз бабасына ескерткіш қоя бер-
се, елде рушылдық, жершілдік 
белең алады. Осыған на-
зар аударыңыздар. Кеңестік 
кезең қайраткерлеріне, со-
ның ішінде жаппай қуғын-
сүргінге тікелей қатысы бар 
адамдарға ескерткіш, бюст 
орнату ісі әлі жалғасып ке-
леді. Өмірде болмаған ерлік 
істерге толы өмірбаяндар 
ойдан құрастырылып жа-
тыр. Олар туралы деректер 
архив құжаттарында нақ ты-
ланбаған немесе мүлде жоқ. 
Кейбір белсенді топтар аза-
маттарымызды кеңестік ке-
зеңдегі партия және мемле-
кет қайраткерлерінің аңызға 
бергісіз өмірбаяндарына се-
нуге мәжбүрлеп жүр, – деді 
Қасым-Жомарт Тоқаев.

Этносаралық қарым-қа-
тынас мәселесі әрдайым өзекті 
болып қала береді.

Қызылорда облыстық мәслихаты депутаттарының 
сайлауында партиялық тізімді ұсынған «AMANAT» партиясы 

Сайлау қорының қаражатынан төленді

«ЖҰМЫСТЫ ТЫҢ ҚАРҚЫНМЕН 
ЖАЛҒАСТЫРУ КЕРЕК»

БРИФИНГ

Мен Қызылорда облысының мәсли
хатына депутат болып сайланған жағдайда 
Қазақстан Республикасы Президентінің 
«Әділетті Қазақстан: бәріміз және әрқай
сы мыз үшін. Қазір және әрдайым» сай
лауалды бағ дар ламасын жүзеге асыруға 
атсалысамын. 

Халық қалаулысы атанып, ел мен 
билік арасында алтын көпір болу – 
үлкен жауапкершілікті жүктейтіні рас. 
Осы мақсатта алдағы уақытта №12 сай
лау округіне қарасты аймақ тағы түйінді 
мәселелердің тиісті құзіретті орындар 
арқылы оң ше шілуіне атсалысамын. Ха
лық   пен билік арасындағы бай ла нысты 
нығайтуға дәне кер лік жасап, елдегі қазіргі 
эко но микалық қиыншылық жағдайын
да тұр ғындардың әлеу мет тіктұр мыс
тық ахуалын жақсарту бағы тында өзіме 
сенген  халықтың сенімін ақтау үшін бар 
білімімді, жинаған өмірлік тәжірибемді 
қолданатын боламын.

Мемлекет басшысы: «Ха лықпен тиімді 
кері байланыс орната білу, адамдардың 
зәру мәселесін шешуге жедел ден қою – 
мемлекеттік органдар жұмысындағы бас
ты бағыт» деп, халықпен тиімді байланыс 
орнатуға жоғары маңыз берген болатын.

№ 12 сайлау округіне қарасты №178, 
№182, №184, №185, №186, №221, №231, 
№232, №236, №250, №256, №257, №347, 
№357, №358, №359 сайлау учаскелерін 
қамтитын тұрғындардың өтініштеріне 
сәйкес ісшаралар жасап, «AMANAT» 
партиясының сайлауалды бағдарламасын 
іске асыру жөніндегі Жол картасында 
қаралған ісшараны басшылыққа ала оты
рып, өзімнің сайлауалды бағдарламамды 
іске асыру мақсатында сайлаушыларыма 
қызмет етуді жүзеге асырамын.

20212025 жылдарға арналған 
кәсіпкерлікті дамыту жөніндегі «Ұлттық 
жоба» аясында өз бизнесін жаңадан бас
таушы азаматтарға грант ұсыну жөнінде 
жұмыстарды ұйымдастыру;   

Ауыл шаруашылығын дамыту бойын
ша өңірде тиімді инвес тициялар есебінен 
да мыған агроөнеркәсіптік ке шенді құру, 
мемлекеттік қолдау шараларының артық
шы лықтарын барынша арттыру, жаңа 
прогрессивті технологияларды енгізу, 
өндірісті әртараптандыру, заманауи 
жабдықтармен және жоғары тиімді тех
нологиялармен жаб дық тау жұмыстарын 
басшы лыққа алу;

Азықтүлік қауіпсіздігін қам
тамасыз ету және фермерлер мен шаруа 
қожалықтарына барынша қолдау көрсету;

Өңірдің инфрақұрылымын жақсарту 
мәселесі бойынша азаматтардың өмір 
сүру сапасын жанжақты жақсартуды, 
тұрғындардың таза суға және сапалы 
жолдарға қол жеткізуіне ықпал ету;

Тұрғын үй құрылысы және инженерлік 
инфрақұрылым бойынша қала 
тұрғындарының жайлы өмір сүруі үшін 
халықты таза сумен жабдықтау, жылумен 
қамтамасыз ету және көшелер мен аула
ларды абаттандыру мә се лелерін шешу
ге ықпал ету, тұр ғын үй мен қамтамасыз 
етуге мүмкіндік жасайтын кешенді ша
раларды енгізуге ықпал жасау;

Көшеге түнгі жарық шамдарын орнату, 
аяқ сумен қам та ма сыз ету жұмыстарының 
оң ше шімін табуын басты назарға алу;

Белкөл кенті, Досан, Абай, 
Қарауылтөбе елді мекендері, КБИ, 
Шанхай шағын аудандарында шағын 
– футбол алаңы (20х40), спорт воркаут 
алаңдарының (турник, брусья және т.б.) 
құрылысын салуға ықпал ету;

Спорт және мәдениет саласын

да көрсетілетін қызмет түрлеріне 
қолжетімділікті арттыру;

Қызылорда қаласы «КБИ» шағын ауда
нында 600 орындық мектеп құрылысының 
салынуына ықпал ету;

Қызылорда қаласында көпфунк
ционалды спорт кешендерінің  құры
лыстары салынуын назарда ұстау;

Сайлаушылар ұсыныстарын облыстық 
мәслихат сессияларына ұсынып, оның 
мемлекеттік атқарушы органдар арқылы 
мерзімінде шешілу жолдарын қарастыруға 
ықпал жасау.

Өзіме осы міндеттерді атқаруды 
жүктей отырып, депутаттық мандатты 
қолға алған жағдайда туған қаламыздың 
және оның тұрғындарының болашағы 
үшін еңбек ететін боламын. Маған сенім 
артқан сайлаушылар тарапынан айтылған 
аманаттарға адал болып, аймақтағы 
түйінді мәселелерінің оң шешілуіне, 
халық пен билік арасындағы байланысты 
нығайтуға дәнекерлік жасап, елдегі қазіргі 
экономикалық қиыншылық жағдайында 
облыс халқының әлеуметтіктұрмыстық 
ахуалын жақсарту бағытында қызмет етуге 
бел буамын.

Қазақстан Республикасы 
Парламенті Мәжілісінің 

депутаттығына кандидат 
Ғалым Әміреевпен бүгінгі 

күннің өзекті мәселесі 
автожолдардың жайы мен 
азық-түлікті тұрақтандыру 

тақырыбында әңгімелескен 
едік. 

– Ғалым Махмұтбайұлы, өңір
лерге жасаған іссапарларыңызда 
тұр  ғындар тарапынан қандай мәсе
лелер жиі қозғалады? 

– Кейінгі 20 жылда Қы зыл 
орда облысының тұр ғындары «Қы
зылордаЖезқазған» автомобиль 
жолын салу мәселесін үнемі көтеріп 
келеді. 2021 жылы бұл мәселе 
түпкілікті шешіліп, 20212024 жыл
дар кезеңінде іске асырылатын бол
ды. Оған ха лық қатты қуанды. Бірақ 
ұзын дығы 424 шақырым жолға мер
дігерлерді анықтау созылып бара
ды. Алты лоттың тек төр теуі бой
ынша мердігерлер анықталды, ал 
басқалары бойынша конкурстардың 
нәтижесі жоқ.

– Осы төңіректе нақты сауал
дар Үкіметке жолданған болар?

– Облыс тұрғындарының Авто
мобиль жолдары комитеті мен 
«ҚазАвтоЖол» ҰК» АҚ отандық 
мердігерлерге байланысты сұрақ
тарына отандық компаниялар үшін 
қаражат жеткіліксіз деп жауап 
береді. Сметаны ұлғайтуды сұраған 
кезде Бюджет кодексіне өзгерістер 
енгізу қажеттігін алға тартып отыр. 
Жезқазған қаласында орталығы 
бар Ұлытау облысының ашылу
ын ескере отырып, бұл мәселені 
тезірек шешудің маңыздылығы 
туралы бірнеше рет айтқан бола
тынбыз. Астана және солтүстік 
облыстарға оңтүстіктің өнімдерін 
жеткізуге ең тиімді жол екенін 
де Үкімет біліп отыр деп ой
лаймыз. Сонымен қатар, Инду
стрия және инфрақұрылымдық 
даму министрлігі жобалық 
құжаттамаларды түзету мәселелері 
бойынша рәсімдер жүргізуде. 
Қаржы министрлігіне РБКнің бі
рінші кезеңіне енгізу үшін аудит 
жүргізу туралы хат жіберілді.

– Нақты нәтижесі қалай болды?
– Жүргізілген жұмыстардың нә

ти  жесінде біз осы жобаның уақы
тылы аяқталатынына күмәніміз 
басым. Құрылыс жұмыстарының са
пасы да бақыланбай жатқан секілді. 
Осы автожолды салуға жоспарланған 
төрт жылдың биыл үшінші жылы, 
ал жұмыс тіпті басталған жоқ десе 
де болады. Жылдың соңына қарай 
жұмыстың 10 пайызы ғана орын
далуы мүмкін деген болжамымыз 
бар. Мұндай маңызды жобаға үлкен 
жауапкершілікпен қарау керек.

– Ендігі сауалды күн сайын ша
рық тап баратын азықтүлік баға
сына қарай бұрайық. Атқарушы 
билік әлеуметтік маңызы бар та
уар құнын мемлекеттік қолдау 
тетіктері арқылы төмен детуге 
тырысқанымен, қымбат шы лық
тың қарқынын тежеу мүмкін бол
май отыр. Оның үстіне өңірдегі 
құн нарығындағы ахуалдың шы
найы көрінісі ресми статистика

да айтылған сандардан әжептәуір 
алшақ кеткені де рас. Бұл мәселені 
мінберде көтеріп жүргеніңізге де көп 
болды. Еселеп өскен бағаға қашан 
тоқтам болады?

– Қазір бізді толғандыратын 
маңызды мәселелердің бірі – негізгі 
әлеуметтік маңызы бар азық
түлік өнімдерінің, әсіресе нанның 
бағасы болып отыр. Бұл мәселе 
депутаттық сауалдарда бірнеше рет 
көтерілгенмен, әлі де өз шешімін 
таппауда. Өткен жылдардың көктем
жаз айларында сәбіз бен картоп 
бағасының 500600 теңгеге дейін 
өсуі қоғамда үлкен резонанс тудыр
ды. Алайда Ауыл шаруашылығы 
министрлігі тарапынан ешқандай 
тұжырым жасалған жоқ. Соңғы 
уақытта негізгі әлеуметтік маңызы 
бар азықтүлік өнімдері бағасының 
өсуіне қатысты мәселелер көбірек 
көтеріліп келеді, халық бағалардың 
реттелмейтініне, тіпті кейде әртүрлі 
болатынына шағым жасауда. 
Мәселен, ең танымал 1сұрыпты ұн 
150200 теңге аралығында сатылды. 
Ал ұн бағасы жаз мезгілінде 120130 
теңге деңгейінде болған.

– Елімізде азықтүліктің қым
баттауына не себеп болып отыр деп 
ойлайсыз? Тамақ өнімдерінің бағасын 
ретке келтіру үшін қандай шаралар 
қолға алыну қажет? 

– Қазақстандық ауыл шаруа
шылығы тауарын өндірушілер үшін 
құрғақшылық салдарынан түсімнің 
төмендігі әсер етті. Уәкілетті 
органдардың жауапсыздығынан 
дизель отынының бағасы литріне 
300 теңгеге дейін жетіп, жанар
май бекеттерінде тапшылық та 
байқалады.  Мұның бәрі эко но
микалық диверсияға өте ұқсас, 
ал, бұл – айналып келгенде Энер
гетика министрлігінің жауапкер
шілігіндегі шаруа. Сондайақ, 
тыңайтқыштардың, ауыл шаруа
шылығы техникасының жыл 
сайынғы өсуі де әсер етуде. Осы 
айтылған факторлар астық баға
сының өсуіне себеп болды. Біреу
лер үшін жанаржағармай ба ға
сының күрт өсуі қалыпты жағдайға 
айналғандай көрінеді. Депу таттар да 
бұл мәселені бір неше рет көтерген 
болатын, бірақ бұрынғы жартас сол 
күйінде қалуда. 

– Ұн тартушылар баға өсудің 
негізді екенін айтады. Түптеп кел
генде, ұн тартушыларға ши кі
зат жетіспейді ме? Әлде ас тық 
өңдеушілер қауымдастығы тап
шылықтың қолдан жасалатынына 
жол беріп отыра ма?

– Өндірушілер бағаның одан 
әрі өсуін күтіп, астықты өздерінде 
ұстап қалуы мүмкін. Қазір жұмсақ 
бидай тоннасы шамамен 125 мың 
теңге тұрады. Мамандардың ай
туынша, жағдай шиеленіскен. 
Астықтың басым бөлігі экспортқа 
кетуде, мұнда оны өңдеу Қазақстан 
ішіндегі астыққа қарағанда арзан. 
Бұл қазірдің өзінде ұн тартушыларға 
әсерін тигізуде – олар өз нарықтарын 
жоғалтады және тұтастай бір сала 
үлкен проблемаларға тап болуы 
ықтимал.

– Қордаланған мәселелердің 
түйткілін уақытында шешпесе, 
оның ақыры неге апарады?

– Егер жақын арада біз халықты 
басты өніммен  қамтамасыз ету 
мәселесін шешпесек, оның салдары 
биылғы көктем мен жаз мезгіліне 
қарағанда да ауыр болуы мүмкін. 
Жаңа айтылғандарды ескере оты
рып, тауар нарықтарында бидайдың 
жеткілікті көлемін сатып алу бой
ынша интервенция жүргізу үшін 
«Азықтүлік келісімшарт корпора
циясы» ҰК АҚ мен тұрақтандыру 
қорларына Үкімет резервінен 
қосымша бюджет қаражатын бөлу 
мәселесін шешуді сұраймыз. Бұл 
кейіннен нан, жарма және макарон 
өнімдері бағасының тұрақтануын 
қамтамасыз ететін болады.

– Сұхбатыңызға рахмет!

Сұхбаттасқан 
Айсәуле ҚАРАПАЕВА,

«Сыр бойы»

МІНБЕРДЕН КӨТЕРІЛГЕН 
МӘСЕЛЕЛЕР
УАҚЫТЫЛЫ ШЕШІЛУ 
КЕРЕК

№ 12 САЙЛАУ ОКРУГІ БОЙЫНША ҚЫЗЫЛОРДА ОБЛЫСТЫҚ МӘСЛИХАТ ДЕПУТАТТЫҒЫНА 
«AMANAT»  ПАРТИЯСЫНАН ҮМІТКЕРСЕРІМБЕТОВ АРДАҚ АСАНХАНҰЛЫНЫҢ

САЙЛАУАЛДЫ БАҒДАРЛАМАСЫ

ҚР Денсаулық сақтау 
министрі Ажар Ғиният ауыл
дарда медициналық нысандар 
салу және отандық дәрідәрмек 
пен медициналық бұйым
дардың өндірісін ұлғайту жай
ында баяндама жасады. Ведом
ство басшысы биыл  ұлттық 
жоба аясында еліміз бойынша 
309 медициналық нысан салы
натынын айтты. Сонымен қатар 
ішкі нарықта қазақстандық 
дәрідәрмектің үлесін 33%ға 
дейін жеткізу жоспарланған.

ҚР Премьерминистрі 
Әлихан Смайылов  нысан дар
дың инфра құрылымын жет
кізу және баратын жолын са
луды тапсырды. Оған қоса  
құрылыс жұмыстары бойынша 
конкурстың уақытылы өтуі 
және емдеу мекемелеріне қа
жетті мамандарды даярлау жіті 
назарда болуы тиіс. 

Республикалық штаб оты
рысынан соң облыс әкімінің 
бірінші орынбасары Серік 
Қожаниязов ҚР Премьер

министрі берген тапсырмалар
ды пысықтау мақсатында жиын 
өткізді. Нысандар құрылысын 
салу және дайындықты тия
нақты жүргізуді тапсырды. 
«Ауылда денсаулық сақтауды 
жаңғырту» және «Жайлы мек
теп» ұлттық жобалары бойын
ша атқарылатын ісшаралар 
өңірлік Жобалық кеңсе аясын
да жүзеге асырылуы керектігін  
ескертті.

Еске салсақ, «Ауылда 
денсаулық сақтауды жаңғырту» 
пилоттық ұлттық жобасы ая
сында Қызылорда облысында 
жалпы құны  9,7 млрд теңгені 
құрайтын 27 нысан құрылысы 
жоспарлануда. Атап айтқанда, 
24 дәрігерлік амбулатория, 2 
фельдшерлікакушерлік бекет, 
1 медициналық бекет құ ры
лысының тізімі Үкімет қау
лысына ен гізілді. Оның ішін де 
15 медициналық амбула тория 
мен 1 медициналық бекеттің 
құрылысы биыл салынатын бо
лады.

– Ұлыстың Ұлы күні – Наурыз 
мейрамы іргесі сөгілмес бірліктің, 
ырысы төгілмес тірліктің мерекесі, 
жұртшылықтың бірбірімен қуана 
қауышатын сәті. Алдағы күндері 
Ұлыстың Ұлы күнін атап өту бас

талады. Амал мерекесінен бастау 
алатын шаралар 22 наурызға дейін 
үзілмейді. Жалпы Наурыз мерекесінің 
нақышын келтіретін қайырымдылық 
шарасы да жыл сайын дәстүрлі түрде 
ұйымдастырылады. Биыл да облыс 

әкімінің қатысуымен «АқмешітСыр
дария» мешітінде «Қайырымды ұлт» 
жалпыұлттық қайырымдылық акция
сы өтеді, қалада ауыл шаруашылығы 
өнімдерінің жәрмеңкесі болады. 
Барлық білім беру ұйымдарында Нау
рыз мейрамы туралы тәрбие сағаттары, 
дәрістер, көрмелер, экскурсиялар 
және  Ә.Тәжібаев атындағы облыстық 
әмбебап ғылыми кітапханасында кітап 
көрмесі ұйымдастырылады. Сонымен 
қатар, республикалық «Таза табиғат» 
акциясын өткізу де жоспарланып отыр. 
Бұл мерекедегі тағы бір қуанышты 
жаңалық,  қаланың сол жағалауында 40 
пәтерлі көпқабатты тұрғын үйдің кілті 
табысталады. Сондайақ, 84 пәтерлі 
7 қабатты тұрғын үй құрылысының 
іргетасы қаланады, – деді басқарма 
басшысы.

15 наурыз – «Тарихтан тағылым» 
күнінде көрнекті мемлекет және қоғам 
қайраткері Темірбек Жүргеновтің 125 
жылдығы мен Қызылорда облысының 
85 жылдығына арналған түрлі шара
лар өтеді. Келесі күні қоршаған ор
таны қорғау үшін жалпыхалықтық 
сенбілік болады. Сонда барлық меке
ме ұжымдарының бір мезеттегі «Ағаш 
отырғызу» акциясы және аулалар мен 
саябақтарды көгалдандыру бойынша 
«Жасыл үй» челленджі жүзеге аспақ. 
Ал 17 наурызда ұлттық ойындардан 
сайыстар, велошерулер мен марафон
дар өткізілмек. Сондайақ оқушылар 
арасында спорттық спартакиадалар 
болады. 20 наурыз жастарға арналады. 

Бұл күні жастар жиналып, қазақтың 
дәстүрлі ұлттық ойындарын ойнап, ду
манды кеш өткізбек.

– 21 наурызда Орталық алаңда 
Ұлыс тың Ұлы күні, жыл басы Нау
рыз мейрамын тойлауға арналған 
«Бірліктің бастауы, елдіктің даста
ны – Наурыз» атты мәденикөпшілік 
ісшара ұйымдастырылады. Наурыз 
мерекесімен қабат келген облыстың 
85 жылдық торқалы тойы қарсаңында 
облыс әкімі және белгілі тұлғалардың 
қатысуымен 85 баланың тұсаукесер 
рәсімі жасалады. Орталық алаңды 
айналдыра 38 киіз үй тігіледі және 
соның бірінде «Атамекен» отбасылық 
үлгідегі балалар ауылынан шыққан жас 
жұптың беташар рәсімі өтеді. Сонымен 
қатар, қолөнершілердің арнайы киіз 
үйі тігіліп, ұлттық бұйымдар көрмесі 
ұсынылады, – деді қала әкімінің орын
басары Жанмұрат Сейілов.

Бұдан бөлек, Н.Бекежанов  атындағы 
қазақ академиялық музыкалық дра
ма театрында Д.Исабековтің «Құстар 
фестивалі», Ғ.Мүсіреповтің «Ақбаян» 
спектакльдері мен Қ.Бегмановтың «Ер 
Төстік» балалар спектаклі көрерменге 
ұсынылады. Сондайақ облыстық 
тари хиөлкетану музейінде «Сыр өңірі
нің зергерлік өнері» этнографиялық 
көрмесі, қала тұрғындары мен қонақ
та рына арналған «Aray City Mall» сау
да орталығында, облыс музейлерінде 
мере келік шаралар мен ашық есік 
күндері өтеді.

ҰЛТТЫҚ ЖОБАЛАР – 
ҰЛТТЫҢ ИГІЛІГІ

ӘЗ НАУРЫЗ
АМАЛДАН БАСТАЛАДЫ

Ақтілек БІТІМБАЙ,
«Сыр бойы»

Биыл Сыр өңірінде Ұлыстың Ұлы күні кең көлемде тойланбақ. 
Мереке қарсаңында 300-ге жуық іс-шара ұйымдастырылып, 

аймақ басшысының қатысуымен сырбойылықтарға баспана кілті 
табысталады. Бұл туралы өңірлік коммуникациялар қызметінде 

өткен брифингте облыстық қоғамдық даму басқармасының 
басшысы Алмасбек Есмаханов хабарлады.

– Этносаралық келісімді нығайту – 
еліміздің тұрақты дамуының негізі. Бұл 
маңызды міндетті жүзеге асыру үшін орталық 
мемлекеттік органдар мен жергілікті билік, 
сондайақ Қазақстан халқы Ассамблеясы 
мен жалпы азаматтық қоғам күш біріктіруі 
қажет, – деді Президент.

Сонымен қатар Мемлекет басшысы ру
хани құндылықтарымызды сақтау маңызды 
екеніне назар аударды.

– Халқымыздың дүниетанымына сай 
дәстүрлі исламды дәріптеу аса маңызды. 
Оның ғылымитеориялық негізін дамыту 
қажет. Өскелең ұрпақтың рухани тәрбиесін 
назардан тыс қалдыруға болмайды. Шын 
мәнінде, бұл – өте маңызды мәселе. Оны 
бетімен жіберсек, ұлттық салтсанамыздан 
айырылып қалуымыз мүмкін. Әкімдерге 
құзырлы органдармен бірлесіп, дін 
саласындағы жұмысты жандандыруды тап
сырамын, – деді ҚасымЖомарт Тоқаев.  

Президент халықтың тұрмыс сапасын 
арттыру Үкімет пен облыс әкімдерінің ең ба
сты міндеттерінің бірі екенін атап өтті. Мем
лекет басшысы азаматтарымыз елімізде оң 
өзгеріс болып жатқанын сезінуі қажеттігіне  
тоқталды. Ол үшін игі бастамалардың мән
маңызын халыққа ұдайы айтып отырған жөн. 

– Біз тұрақсыздыққа апаратын әрекеттерге 
жол бермейміз. Мұндай заңсыз әрекеттердің 

алдын алу қажет. Елге іріткі салып, қоғамдық 
тәртіпті бұзуға шақырған адамдар қатаң жа
заланады. Арандатуға қарсы күрес заң ая
сында, жедел әрі жүйелі түрде жүргізілуі ке
рек. Тиісті заңдарымыз бар, оларды қатаң 
сақтауымыз керек. Әйтпесе әрекетсіздіктің 
салдары еліміз үшін өте қауіпті болуы мүмкін. 
Мен бірнеше рет айтқанымдай, бізге, ең ал
дымен, заң үстемдігі аса қажет.  Заң сақталса 
және азаматтық жауапкершілік жоғары 
болса, қоғамда тәртіп болады. Тұрақтылық 
бар жерде ғана даму, өркендеу болады.  Ел 
бірлігі – реформаларды табысты жүзеге 
асырудың басты кепілі. Сондықтан ырысты 
ынтымақпен білек сыбана жұмыс істеуіміз 
қажет. Мемлекетті жанжақты жаңғыртуға 
қатысты жұмыс болашақта жалғасын табады. 
Осы орайда мен бірқатар тың бастамалар
ды ойластырып жатырмын. Оны сайлаудан 
кейін жария етемін, – деп  Президент сөзін 
қорытындылады.

Сонымен қатар ҚасымЖомарт Тоқаев 
әкімдер мен мемлекеттік органдар басшы
ларына азаматтармен өзара байланысты 
күшейтуді, кездесулер мен жеке қабылдаулар 
өткізуді тапсырды.

Кеңес барысында Премьерминистрдің 
орынбасары Алтай Көлгінов, Астана 
қаласының әкімі Жеңіс Қасымбек, Алма
ты қаласының әкімі Ерболат Досаев және 
Шымкент қаласының әкімі Мұрат Әйтенов 
сөз сөйледі.

Үкімет басшысы Әлихан Смайыловтың 
төрағалығымен  ҚР Президенті Қасым-Жомарт 

Тоқаевтың сайлауалды бағдарламасын іске асыру 
жөніндегі республикалық штаб отырысы өтті. Онда 
«Ауылда денсаулық сақтауды жаңғырту» пилоттық 

ұлттық жобасы аясында жаңа медициналық нысандар 
ашу және ішкі нарықта отандық дәрі-дәрмек үлесін 

50%-ға дейін жеткізу мәселелері қаралды.

«ЖҰМЫСТЫ 
ТЫҢ ҚАРҚЫНМЕН 
ЖАЛҒАСТЫРУ КЕРЕК»

Қаржысы республикалық бюджеттің қаражатынан төленді

ҚР Парламенті Мәжілісі депутаттығына №21 бірмандаттық аумақтық сайлау округі 
бойынша өзін-өзі ұсынушы кандидат Ғ.М.Әміреевтің Сайлау қорының қаражатынан 
төленді. Тапсырыс беруші: Ғ.Әміреев

Бірақ, мұны білу аз, асыл ер
дің қазаққа жасаған осы алып ең
бегін бүгінгі және ертеңгі әрбір 
қандасымыздың санасына сіңіру 
қажет. Сонда ғана елін сүйетін, 
жерін жүрегін жұлып беріп қор
ғайтын нағыз рухты ұлт ұрпағы өсіп 
жетіледі.

Жүргенов жайлы біз де көп біле 
бермейміз. Бұл туралы «Т.Жүргенов 
атындағы қоғамдық қор» төрағасы 
Сәпен Аңсатов ағамыз айтсын.

– Жүргенов 1936 жылы Моск
ваға қазақ өнерін алып барғанда 
Сталин билігінің өкілдері біздің 
классикалық өнерімізді тамаша
лап тамсанған. Олар Шашубайды, 
Жамбылды, Күләшті, Жандарбекті 
көріп, мың жылдық мирасын сақ
таған қазақ халқының рухани қуа
тына тәнті болған. Осындай өнері 
бар, өресі бар елге өздерінің қиянат 
жасағанын іштей сезінген. Со
нан соң Қырғыз АКСРі болып, 
РКФСР құрамында тұрған бұл ав
тономияның одақтас рес пуб ли каға 
айнала алатынын мойын даған. 
Егер біздің еліміз сол кезде респуб
лика дәрежесін алмағанда онда 
тәуелсіздігімізге де жете алмас едік.

Мен Сырдың топырағында туған 
осы тұлғаның жете насихатталмай 
келе жатқанына іштей налитын
мын. Әрине, Темірбек есімі әдеби, 
ғылыми ортада белгілі. Алайда, ол 
жалпы жұртқа белгісіз. Ол Абай 
емес, Мұқағали емес, оның аты 
ән  мен өлеңде қоса айтылмайды. 
Ол – ұлт идеяларын іске асырушы. 
Ол – өнеріміз бен мәдениетіміздің 
ғана емес, жалпы тәуелсіздігіміздің 
ту ұстаушысы. Оның есімін де, елге 
жасаған қызметін де әр қазақ танып 
білуі тиіс.

Осындай оймен 2013 жылы Сыр 
еліне аты белгілі ақсақалдармен 
бірлесіп, облыс әкімі Қырымбек 
Көшербаевқа хат жаздық. Ол хат
тың мазмұнында Жүргеновке қа
тысты мәдени ісшаралар өткізілуі 
керек дегенді айтқанбыз. Хатпен 
танысып шыққан соң Жүргеновке 
қатысты үш жылға жоспарланатын 
шаралар өткіземіз деп, біздің ой 
ауқымымызды кеңейтіп жіберді. 
Сол жоспарланған жұмыстардың 
басында Т.Жүргенов атындағы қо
ғамдық қор құрылды. Тұлға жайын
да спектакль жаздыру, кино түсіру, 
театр фестивалін өткізу секілді ша
ралар белгіленді.

2016 жылы Астанадан Жүрге
нов тің атына көше берілді. «Жаны 
ашымастың қасында басың ау
ырмасын» деген, берілгелі тұрған 
көшенің өзі бас жоспар бойын
ша бұзылып кетпекші екен. Осы 
жұмыспен сол кездегі сенатор 
Мұ рат Бақтиярұлы мен руханият
шыл азамат, жерлесіміз Бауыржан 
Омаров айналысып, Жүргенов есі
мі қала орталығынан ұзындығы 
үш шақырым болатын әдемі, түзу 
көшені иеленді.

2016 жылдың 26 қыркүйегінде 
Еуразия ұлттық университетінде 
үлкен ғылыми конференция өтті. 
Осы конференцияға келген тәжік 
ғалымы Тәжікстанның мемлекет 
болып шығуына Жүргеновтің зор 
еңбек жасағанын тебіреніп айтты. 
Міне, біз Алаш арыстары деп тізім 
ішінде атап кетіп жүрген Темірбек 
Жүргеновтің осылайша бір емес, 
екі мемлекеттің қалыптасуына ең
бегі сіңгенін білдік.

Осы конференция алдында сол 
күні көрсетілетін деректі фильм жа
сау керек болды. Осыған байланы
сты журналист жерлесіміз Нұрлан 
Соңғыбайұлы тынбай еңбектенді. 
Ол Темірбектің Ұзынағашта тұра
тын туған қарындасы Зағипаны 
тапты. Мәскеуде тұратын кино
ре жиссер Али Хамраев деген кі
сіден «Хабар» тележурналистері 
ар қылы интервью алдырды. Хам
раев сонда: «800 жыл бұрын өткен 
Шыңғысханның ұрпағымыз деп 
мақтанасыңдар, 80 жыл бұрын өт

кен өзбек пен қазақтың ортақ тұл
ғасы Темірбек туралы бір көркем 
фильм жасай алмай жүргендерің 
ұят», – депті.

Неге екенін қайдам, конферен
цияда Еркін Рахышевтің он бес 
минуттық деректі фильмі көр се
тілді, Нұрланның еңбегі елеусіз 
қалды.

Рахымжан Отарбаев жазған 
«Нарком Жүргенов» деп атала
тын тарихи драма да көпке дейін 
қойылмады. Мен сол жайлы 2016 
жылы Н.Бекежанов театрынан 
сұ рағанымда ақша бөлінбеді деп 
жауап берді. Осыны облыстық 
әкімдікке жеткіздім. Тағы да аймақ 
басшысы әбжіл қимылдап, сол 
жылы өз театрымызда осы спек
такль қойылды. Оған Отарбаев 
арнайы шақыртылды. 2019 жылы 
Қазақстанның Өзбекстандағы жы
лы аясында да осы спектакльдің 
сахналануына тікелей атсалыстым.

Ал, 2018 жылы Жүргенов атын
дағы Қазақ ұлттық өнер акаде
миясында тұлғаға арналған жаз ба 
ақындар мүшәйрасы мен көр кем 
әңгімелер байқауы өтті. Қоры
тындысында «Ұлтын сүйген асыл 
ер» деген кітап жарық көрді. Мен 
сол кітапқа алғысөз жаздым.

Алдымыздағы сәуір айын
да облыс әкімінің қолдауымен, 
облыстық мәдениет және спорт 
басқармасының ұйымдастыруымен 
Жүргеновтің 125 жылдығына ар
налған республикалық ақындар 
мүшәйрасы өткізілмек. Бұл мү
шәйра қорытындысы да кітап бо
лып жарық көреді. Осы жыр до
дасына қор атынан да бәйге тігіліп 
отыр.

Осылайша, Жүргеновке арнал
ған мәдени, рухани шаралар бұ
қаралық сипат ала бастады.

ҚР Мәдениет министрлігінің 
ұсынысымен, ТҮРКСОЙ – түркі 
мәдениеті мен өнерін дамыту 
ұйымы сессиясының шешімімен 
2023 жыл «Жүргенов жылы» бо
лып бекітілген болатын. Осы атау
лы жыл аясында 150ден астам 
рес публикалық ісшара белгі лен
ген.  Күні ертең, яғни, 15 наурызда 
Алма ты дағы Абай атындағы опера 
жә не балет театрында Жүргенов 
жы лының шымылдығы ашылады. 
Осы театрдың салынатын орнын 
қадамдап өлшеп, іргесін қалаған 
да Жүргеновтің өзі болатын. Бұл 
форумға алты мемлекеттің мә
дениет министрі қатысады деп 
кү тілуде. Демек, бұл – Жүргенов 
тұлғасы мен түркі дүниесіндегі 
тарихи роліне қатысты тағы көп 
мәселе шешімін табатын күн.

Біздегі мақсат –  алдағы кезеңде 
Алаштың анасы атанған Сыр 
бойының бас қаласы Қызылордадан 
Темірбек Жүргеновтің ескерткішін 
көтеру. Темірбек тұлғасы ұрпақтың 
ұлттық рухын асыра түседі, елшілдік 
сезімін арттырады деп сенеміз...

Сөйлеп кетсе жұрағаттың көзі, 
мұрағаттың өзі Сәпен ағамыз осы
лай дейді.

Шамамызша жалпы көпке 
Жүргенов жайын біз де білдірейік.

Темірбек Жүргенов 1898 жылы 
Жалағаш ауданының бұрынғы Жа
ңаталап, қазіргі өз атымен аталатын 
Т.Жүргенов ауылында дүниеге кел
ген.

Әкесі Қара деген кісі Ырғыз 
бен Сырдың аралығын жайлаған 
қалың елге белгілі, билік құрған, 
өз заманының талабын ғана емес, 
келер күннің де аужайын аңғара 
білген көзіқарақты жан болған. 
Осындай дәулетті, беделді отбасын
да тәрбиеленген Темірбек ұлттың 
жаны – сөз бен саз мәдениетін ана 
сүті, ата қанымен бойына сіңірген 
өрен еді. 

Жас Темірбек Сыр бойының 
белгілі ағартушыақыны Тұрмаған
бет Ізтілеуұлы мен Аламесек 
орысқазақ мектебінде сабақ бер
ген, қазақ тарихындағы алғаш

қы орысшақазақша және қазақ
шаорысша сөздіктің авторы 
Дос мұхаммед Букиннен дәріс ал
ған. «Ұстазы жақсының ұстамы 
жақсы», Темірбек Қараұлының ұлт 
көшбасшысы дәрежесіне жетуіне 
осы бір ілімі терең екі ұстаздың 
еңбегі ерен.

Тұрмағанбет шайыр шарапа
тымен жас шәкірт бірнеше шы
ғыс тілін меңгеріп, шығыс мә де
ниетінің жауһарларымен таныс са, 
Досмұхамбет арқылы Еуропа мә
дениетін, әдебиетін, тілін, орыс 
қоғамындағы озық революция
шыл идеяларды терең игерген. 
Осы дан соң Жүргенов санасында 
шығыстық және еуропалық дү
ниетаным қалыптасып, көзқарас 
эволюциясындағы сол бір ерек
ше лік соңыра оның мәдени құры
лысқа, ағарту саласына байланы
сты мәселелерге терең мән беруіне 
алып келген. 

Темірбек жалындаған жастығын 
қазақ халқының мүддесіне қызмет 
етуге арнады.  

1917 жылы Уфа жер шаруашы
лығы училищесіне түсіп, 1918 жылы 
«Қазақ мұңы» газеті редакциялық 
алқасының құрамына енеді. 1923 
жылы Ташкенттегі Орта Азия мем
лекеттік университетінің құқық 
фа культетінде оқиды. Студент ке
зінен қоғамдық өмірге белсене 
ара ласып, жастардың әлеуметтік 
қозғалыстарына қатысады.

Ол Қазақ АССРінің Түркістан 
Республикасындағы толық өкілетті 
өкілі, 1926 жылы Ташкенттің Қазақ 
педагогикалық институтының ди
ректоры болып тағайындалады. 
Институтқа академик В.Бартольд, 
профессор С.Малов секілді атақты 
ғалымдарды Мәскеуден арнайы 
шақыртып, жұмысын жандан
дырады. «Саяси экономия» және 
«Құқықтану» пәндері бойынша 
оқу құралдарын қазақ тіліне ауда
рады. Қазақ термелерінің жинағын 
құрастыруға атсалысады. 19291930 
жылдары Тәжікстанның Қар жы 
комиссары, 19301933 жыл дары 
Өз бекстанның Халық ағар ту ко
миссары, ал, 19331937 жыл дары 
Қазақстанның Халық ағарту ко
миссары қызметтерін атқа рады. 
Ха лық ағарту комиссариаты жұмы
сына С.Сейфуллин, С.Аспан дия
ров, Қ.Жұбанов, Ғ.Мүсірепов, 
Ә.Тә жібаев сияқты қайраткерқа
ламгерлерді тартып, оларды мемле
кет ісіне араластырады.

Ұлттық мәдениет пен өнер са
ласы мамандарын даярлауға баса 
көңіл бөліп, қазақ жастарының 
Ре сей оқу орындарында білім алу
ына көмек көрсетеді. М.Әуезов, 
Ж.Шанин, Ә.Қастеев, т.б. өнер 
май талмандарының шығарма шы
лық жұмыспен айналысуына жағ
дай жасайды.

1938 жылы Халық ағарту ко
миссары болып тұрған кезінде 
ел де жүрген ұстазы Тұрмағанбет 
ша йырды Алматыға шақыртып, ар
найы қаламақы тағайындап, Фер
доусидің атақты «Шахнамасын» 
қазақ тіліне аудартады. 

Жүргенов екі тілде бірдей жаз
ған алғашқы қайраткерқалам
герлеріміздің бірі болған. Қайрат
кердің қазақ тілінің түсініктілігі, 
мәдениеттілігі, тазалығы туралы 
ой лары, әсіресе терминологияға 
қатысты ұсыныспікірлері қазір де 
маңызды.

Біз осы мәселені бүгінгі күні 
де қайтақайта қозғап, бір түйінге 
келе алмай жүрміз. Шындығында 
Жүргеновтің құнды пікірлері әр
бірімізге әлі күнге жеткен жоқ. 
Сәпен аға жоғарыдағы айтқан әң
гімесінің арасында «Жүргеновтің 
Өзбекстандағы және өз мұрағатта
рымыздағы оқуағартуға, тілге бай
ланысты еңбектері қозғалмай жа
тыр» деген еді. 

Жүргенов әдебиетшілерді, зия
лы қауымды қазақ әдеби тілінің 

бұзылып, көпшілікке түсініксіз 
жаргонға айналуынан сақтандырып 
отырған. «Қазақ тіліндегі термино
логия мәселелері», «Қазақ әдеби 
тіліндегі келеңсіз жағдайлар» атты 
мақалалар жазып, өткен ғасырдың 
20жылдары А.Байтұрсынов бас
таған термин жасаудың ғылыми 
принциптерінен ауытқымауды, яғ
ни, термин сөздерді метаморфалау, 
морфологиялық және синтаксистік 
тәсілмен қазақтың төл сөздері мен 
ұғымдарынан жасау әдісін жал
ғастыруды, сонымен бірге ауда
руға келмейтін, қазақша барабар 
мағынасы жоқ халықаралық ата
лым дарды өзгеріссіз алуды ұсын
ған.

Қазіргі кезде біз термин былай 
тұрсын, төл сөзімізден, қағымыздан 
жеріп барамызау деп күдіктенем, 
кейде. Көпке қалай өкпелерсің, 
сахна мен баспасөздің құлағында 
отырғандардың өзі тұрақты тір
кестерді бұзып айтады, «сен алу 
керексің», «сен жазу керексің» де
ген жаргонға жаппай көшіп алдық. 
Жарайды, бұл – басқа тақырып. 

Жүргеновтің ана тілімізге деген 
сүйіспеншілігі оның қарағандылық 
музыка зерттеушісі Орловқа айтқан 
атақты сөзіненақ анық көрінеді.

Жүргенов өз кабинетінде мәжі
ліс өткізіп жатады. Шамамен ал
ғанда отыз шақты кісі, нар ком ның 
өзі де, басқалар да қазақ тілінде 
сөйлейді. Сонда Орлов Жүр ге
новке: «Бізге түсінікті болу үшін 
қазақша сөйлемеуіңізді сұраймын», 
– деп талап қояды.Осы сәтте Жүр
геновтің көздері от шашып кет
се керек, жұрттың бәрі бүкшиіп, 
тымтырыс бола қалды. «Сіз қайда 
отырсыз, Орлов жолдас!» Егер 
Қазақстанда жұмыс істегіңіз келсе, 
республиканың мемлекеттік тілін 
білуге міндеттісіз! Сіз қазақ әндерін 
де орыс тілінде зерттемекшісіз бе?» 
– деп Жүргенов Орловты тұқыртып 
тастайды.

Ее деген, қазіргілер бірлі
жарым басқа ұлттың өкілі отырса, 
орысша сайрап береді. «Бәрімізге 
түсінікті тілде сөйлейін», – деп 
оны сын мәдениеттілікке жатқызып 
жал пақтайды. Шіркін, бүгінгі әр 
жиналыстың алдында ледэк ран
нан сол кездегі Жүргенов пен Ор
ловтың диалогын бір көрсетіп 
қойса ғой! Жақсы, мұны да басқа 
тақырып дейік... 

Жүргенов Орловты ғана емес, 
тоталитарлық жүйенің тоты дай 
та ранып тұрған шағында рес пуб
ликаның бірінші басшысы Голо
щекинді де қатты сынға алған.

Темірбек Жүргеновтің: «Қазақ
станға керегі –  710 жылдық мек
теп жүйесін құру, ал, сіз «қазақ тек 
хат таныса болады» дейсіз. Жоқ! 
Бізге үлкен білім ордалары қажет! 
Алда істейтін міндетіміз – қалың 
жұрттың ішінен шыққан білім 
қайраткерлерін, өз кадрларымызды 
дайындауымыз қажет», – деп Го
лощекинге айтқан сөзі архивтерде 
сақталған.

Әңгіме басында айтқан 10 
жылдық білім берудің күні бүгінге 
дейін үзілмеген желісі міне, осы 
сөзден тарқатылады. 

Кеңестік идеологияның шови
нистік пиғылы мен ұлттық үстемдік 
құру саясатын ұстанғаны белгілі. 
Осы жолда қызыл үкімет патша за
манынан қалған түсінік бұратана 
халықтарды езгіде ұстауды, оның 
рухын көтеретін зия лы ұлдарын 
барынша бұғаулауды науқанға ай
налдырды. Жаптым жала, жақтым 
күйемен халқын сүйген елшіл ер
лерді ату, асу, айдау қасіретіне 
ұшы ратты.

Жүз жылда қайталанбайтын 
қайсар тұлға, қаһарман қайраткер, 
аса дарынды ұлт перзенті Темірбек 
Жүргенов дәл осындай оспадар 
саясаттың құрбаны болды.  

Алайда, көкте күн, жерде қазақ 
халқы тұрғанда Темірбек Жүргенов 
есімі жасай береді.

1927 жылы Ташкентте ұйымдасқан алғашқы Қазақ 
педагогикалық институтының тұңғыш директоры Темірбек 
Жүргенов болған. Тау-кен институтының және ҚазҰУ-дың 
құрылуы, жаппай сауаттандыру, 10 жылдық білім берудің күні 
бүгінге дейін үзілмеген желісі – Жүргенов жүргізген жұмыстардың 
жемісі. Жүргенов дегенде өткен ғасырдың 30-жылдары Голоще-
кин лаңынан кейін тұралап жатқан ұлттық білім мен мәдениеттің 
тамырына қан жүгіртіп, 400 мектеп салдырған Ағарту комиссарын 
көз алдыңа әкелесің. Жүргенов дегенде  тұңғыш ұлттық опера 
өнерін дүниеге келтірген білікті басшы, 1936 жылғы Мәскеуде 
өткен қазақ өнерінің декадасы, «Шахнаманың» тұңғыш қазақшаға 
аударылуы, «Хан Кене», «Жалбыр», «Шұға» пьесаларының алғаш 
көрсетілімдері, Қожа Ахмет Ясауи мавзолейін өзі басқаратын 
мәдениет комитетінің қарауына алған ұлтжанды азамат ойға ора-
лады.

КӨКТЕ КҮН, ЖЕРДЕ ҚАЗАҚ 
ХАЛҚЫ ТҰРҒАНДА
Темірбек Жүргенов есімі жасай береді

Дүйсенбек АЯШҰЛЫ,
«Сыр бойы»Sb

Осы жобаны дайындаушы ирандық «Ве
ком» мекемесі былтыр 26 қаңтарда Арал 
жұртымен ақылдасқа келіп, бір оңды іс 
істеп еді. Анығында, сол жұмысты орын
даушыларға аралдықтар тілегін жеткізіп, 
теңіз тағдырын шешуші мекемені елге 
келтіруге мұрындық болған – «Арал теңізі» 
(төрайымы А.Баймаханова) қоғамдық бір
лестігі. (Жалпы, теңіз тағдырына қа тыс
ты мәселелер Аралда бас талып, Аралда 
қабылдануы қисынды іс). Тек сол мәс ли
хатқа аталған жобаның тағы бір атқарушы
авторы «Казгипроводхоз» мекемесі (ди
ректоры А.Рябцев) келмеді. Ондай саясат 
елге түсініксіз түрде қалды. ХААҚ қорынан 
да номинальді түрде бірер өкіл қатысты. 
Тағдыр айқындаушы мәні бар сол, Аралдағы 
қаңтар мәслихатына бұл мекемелердің жа
уапты басшылары келуі дұрыс қана емес, 
міндетті еді. 

Арал халқының ұзақ жылдар бойғы 
тілегі – бір деңгейлі Солтүстік Арал 
нұсқасы таңдалып, қолданылып отыр. Ол 
– «Көкарал» бөгетін 5152 м. су ұстайтын 
деңгейде (НПУ по БС) көтеріп алу. Осы 
талапты алдағы сәуірдегі ел талқысы ал
дында тағы бір пысықтау қажет. Су жиегі 
51 метр болса деген кіші теңіз нұсқасы «Ве
ком» мекемесіне сол 26 қаңтарда, біздің 
тараптан жанжақты негізделіп айтылды. 
30 жылдан аса сол «Кіші Арал» идеясының 
авторы ретінде, бұл мәселенің бар тара
бын дәлелдеп, назарға салдым. Ирандық 
мамандар «дарияда су аз, ондай биік бөгет 
не керек?» деген қарсы сұрақ қойды. Осы 
сұрақ бізден көп уәж, дәлелдеуді талап 
етті. Біріншіден: жылдар бойы түбегейлі 
шешілмей келе жатқан «Көкарал» бөгетін, 
осындай беріліп тұрған бір мүмкіндікте, 
ең биік нұсқада шешіп алған көрегендік іс 
болады дедік. Үкімет Арал халқының бір 
тілегін осылай, енді ғасырда қайта оралып 
соқпайтын перспективада, біржолата шешіп 
бергені дұрыс. Ал су мәселесі?.. Дариядағы 
судың жайы – негізі, бір Жаратушының 
құзіретіндегі шаруа... Әрине, мамандар 
болжамы маңызды. Бірақ қазіргі «Кіші 
Арал» мысалы көзі ашыққа көп жайт айт
ты. Ардагер су мамандары Н.Қыпшақбаев, 
А.Тұрсынов (марқұм) сол «Көкарал» салы
нарда, жоба авторы «Казгипроводхоз» бас
шысы Н.Дмитриевке «бөгетті 46 м. (НПУ) 
деңгейде көтеру керек» деп көп ескерткен. 
(Басында осы 46 м. жобада бар еді, сол 
жүзеге асқанда біраз елге теңіз жақындап 
келер ме еді). Мекеме директоры бұған, 
«жоқ, дарияда су болмайды» деп, қасарыса 
қарсы болып, бүгінгі «жапырайған» 42 метр
лік «Көкаралды» көтерді. Түбі, 2009 жы
лы А.Рябцев Қызылордаға тағы бір келіп, 
ел талқысы алдынан өткізе алмай кететін, 
1990жылдардан дайын жүрген екі деңгейлі 
«Кіші Арал» жобасына айналып соғу мақ
саты болса керек... Міне, сонан бергі 1718 
жыл ішінде тым аласа «Көкаралдан» ары 50 
млрд текше метр шамасы су Үлкен Аралға 
кетті. Бұл «Кіші Аралды» біржарым еседей 
толтыратын су еді. Мыңдаған тонна балық 
айдалада итқұсқа жем болып, арам қатты. 
Бұл жайт әлі де жалғаса берер түрі бар. Міне, 
«маман сөзінің» нәтижесі! Енді бұл үшін 90
нан асқан авторшалды, әлде басқа бір жау
апты тұлғаларды сотқа тартамыз ба? 

Тарих пен халық екі рет бетін қайтарған, 
негізгі авторлары да тәрк етіп, бас тарт
қан сол екі деңгейлік жобаны қайта реа ни
мацияға салып, біреулердің тықпалай бе
руінде енді не мән?! 

«Маман сөзі» дегенді жалаулатып бетке 
тартқанда, мына бір моральдық жайт есте 
болсын: маман уәжін тыңдау керек және 
ел тілегі мен маман сөзі арасын жалғай да 
білу керек. Маман өз есебін «пессимистік» 
нұсқаға құрады (ол онан арғыға жауап 
бермейді), онда «жүрек тілегі, жұрт сезімі» 
дегендер бола бермейді. Ал мамандар үшін 
сондай, мәні аз әлгі «сезім лирикаларын
да» «қайткенде елжерге тиімді жол табы
лады, қайткенде ел тілегі қабыл болады?» 
деген жанашыр, беймаза, патриоттық қайғы 
болады. Жанашыр көңілдер ең ұтырлы 
жол іздеуден талмайды, соны негіздейді, 
саясатқа жеткізеді. Бұл ретте, жергілікті 
жерсу жайын білетін адамдар пікірі – 
тыңдауға, санасуға жататын құндылықтар. 
Талай ғасыр құрылысы дегендер сондай ел 
ойларын тыңдау арқылы жүзеге асқан...  

Биік көтерілген «Көкарал» бізге «Кіші 
Аралды» дария суына тәуелді түрде бай
лап қоймайтын еркіндік береді. Келетін су 
көлеміне байланысты икемді, динамикалық 
теңіз режимі болады. Балықшы жұрт бұ
йырған суға орай өз тірлігін істей алады. Бұл 
– дариядағы су пайдалану ісі жоспарсыз
жосықсыз жалғаса береді деген сөз емес. Су 
үнемдеу, өркениетті экология қалыптастыру 
теңіз факторымен жаңа серпін алатын бола
ды. 

Көкарал – Баян арасына 51 метрлік 
бөгет тұра алады. Үшшоқы тұсына екі 
деңгейлі теңізге бола 50 метрлік бөгет 
жоспарланғанда, сондай бөгеттің Көкаралда 
тұра алмайтын несі бар?

Республикамыздың даму бағытында, өз 
суларымызды тиімді пайдалану саясаты да 
алдыңғы планға шықпақ. Олай болса, кең 
пішілген «Кіші Арал» ауқымы екінші бір 
тараптан – Сарыарқа, Қарақұмды көктеп 
өтіп келетін Ертіс, Есіл суларын қабылдауға 
дайын тұрады. Еліміз өмірі, тарихи ауқымда 
бұл іс көп уақыт алмаса керек. Бәлкім, біз 
көрермізкөрмеспіз, оның игілігін ұрпақтар 
көретін болады.

Жоғарыдағы мәслихатқа «Арал теңізі» 
қоғамдық бірлестігі шақырған теңіз 
төңірегіндегі балықшы ауылдардың біраз 
өкілдері, қоғам қайраткерлері, ақсақалдар 
қатысты. Олар осы айтылған негізді ойлар
ды мақұлдасып, иран мамандарына тілек
үміттерін айта тарасты. Кіші теңіз деңгейі 
52 м. (НПУ) болса деген ой да осыдан 

туған. Бірақ оған дария аяғына қосымша 
қауіпсіздік шараларын қосу қажет болады. 
Бұл үшін тым артық ақша жоспарланып 
отырған ПРРВСАМ2 (САРАТС2нің жаңа 
атауы) екінші кезеңінің 2компонентіне 
ұйғарылған қаржының бір бөлігін осы 
жұмысқа бұру керек болады. Ал судың 
режимтеңгерімі жоғарыда айтқан ауан
да болмақ. Біз үшін басты мақсат – теңізді 
тірілту.

Екінші кезеңнің 2ші, 3ші компонент
те рі қаражаты жұртшылық арасында күмән 
туғызып отыр. Негізгі «Көкарал» бөгетінің 
көптен күтулі жұмысына енді іркіліс бол
мауы үшін, ертең, сәуір талқылауында сол 
компоненттерге талас туа қалғандай болса, 
оны кейін  өз алдына бөлек, оған тиісінше 
уақыт беріп, қайта қарау дұрыс болатын 
сияқты. Жедел басталуы тиіс «Кіші Арал» 
жұмысын енді кідіртуге олар себеп болма
уы керек. Демек, әлі де пысықтауды қажет 
ететін бұл компоненттер мәселесі – негізгі 
жұмысты тоқтататын кінарат бола алмайды. 
Керісінше, ертерек басталған «Көкаралдың» 
нақты факторы (бөгет деңгейі, ақша 
көлемі ж.т.б.) әлгі, кейінгі компоненттер 
қаражатын анықтауда қажет ақша көлемін 
нақтылаушы фактор болуы мүмкін.

Осыдан біраз бұрын ХАҚҚнан қоғам 
белсенділеріне мәлім болған кейбір 
мәліметтерге қарағанда, «Кіші Арал» 
төңірегіндегі ел тілегі бір басқа да, қордың 
сөзі бөлектеу сияқты. Бізден мейлінше 
жітілікті, принциптілікті, сауаттылықты та
лап ететін бір жайт осы болуы мүмкін. Жал
пы, халықтың көп жылдық үмітінің жолын 
кесіп, «өз дегеніміз болмаса, бұл істі жауып 
тастаймыз» деген сияқты қоқанлоққы бол
мауы керек...  

Өткен жыл соңында, өз алдарына дер
бес, дария аяғындағы «Ақлақ» бөгетін 
жөндеу, «Көкаралды» қауіпсіздендірудің 
алғаш кезекті жұмысы – суды теңізге тара
тып құю арналары біршама дайын болды. 
Егер ПРРВСАМ бойынша жаңа «Көкарал» 
құрылысы жүзеге асатын болса, ендеше, 
мына тозған «Көкаралға» ертең топырақ, 
су астына кететін, 4,8 млрд теңгеден қал
ған миллиардтарды салудың қажеті бо
лар ма екен деген ой бар. Ол бюджеттік 
ақшаны бүгін сұранып тұрған «Мыр
зас» су реттегішіне тиімді түрде бұрсақ 
қайтеді? САРА ТС жобасының республика 
бюджетімен істеліп жатқан компоненттері 
аз емес қой. Бұл да соның бірі болады. Не
месе, ертең басталар ПРРВСАМға «қа
рыз» ретінде істелген жұмыс санатына 
жатқызуға болады. Шаруа бағыты айтады: 
ертең көтерілетін жаңа бөгет «астында» 
қалатын «Көкаралды» енді түбегейлі жамап
жасқаудың реті жоқ сияқты, оның есесіне 
«Мырзасты» тезірек орнатып алу керек.

Аралға жаңа зіл салған «Аспайдан» қа
лайда құтылу керек.

Біртұтас «Кіші Арал» идеясы қабатында 
Қамбаш көлінен Арал қаласына арна тарту 
жайы тағы сөз болып жүр. Бұл – күні өткен 
екі деңгейлі теңіз идеясының соқпа сөзі. 
Ана ойға бір, мына ойға бір аунай беретін 
дәйексіздікті доғару керек. Ол мәселені те рең 
ұғынбаудан шығады. Ондай арнаны Са пақ, 
Тасбөгеттің сүрі тұзымен де, ШаянШө міш 
ойысын суға толтырумен де жүргізудің тиімі 
аз. Жерөрісті тұздандырып бүлдіретін эко
зардабын айтпайық; болмысы теңізтабиғат, 
суының емдік қасиеті бар Қамбаштың эко
логиясын бүлдіру, Сыр атырауының аз 
суын жырымшылау болады бұл. Қамбаштан 
төменде де онсан халық отыр, өрісті жерлер 
бар. Бұл арна «Үшшоқыдан теңізді бөлеміз» 
деген ойға тағы жел беруі де мүмкін... Ал 
Бөген тармағымен тартылатын жағалық 
арна тек теңіздің аэрациясы (су араласуы) 
үшін ирандық жобалаушылар осыны қажет 
деп тапқандықтан ғана керек. Бұл тармақ 
балықтың дәстүрлі уылдырық шашатын 
басаттарымен түседі, онан жерге сіңген су 
өрісті тұздандырып, айдалаға босқа сіңбей, 
теңіздің өзіне барып құятын болады. Осы 
бағытты Бөген тармағының бастапқы бөлігі 
дайын тұр.

Сыр аяғында жүргізіліп жатқан жос
парлы жұмыстар төңірегінде кейде бос 
шудабыра бар. Әлеуметтік желілерде қи
сынға келмейтін сөздер, адам күлерлік ой
пайымдар, популистік шалқымалар бар. 
Оларға мән бермесе де болар еді, бірақ 
қоғамдық пікір дегеніңіз осы күні соларға 
да құлақ түреді. Саяси ұпай, қоғамдық бе
дел бұлай жиылмайды ғой. Ары тарт та, бері 
тарт сөздер ел тілегін, орнықты, мақсатты 
тірліктердің сындарлы жолын бүлдіріп, бұза 
тартып кетпесе жақсы. Кесімді сөзде, ойда 
нақтылық, біліктілік – адастырмас сенімді 
тұғырлар.

Біздің назарымызда өткір аса маңызды 
жайт – Сырдарияның су режимі. Солтүстік 
Арал теңізі және жоспарда бар бірнеше 
су қоймалары, Шардарадан төменгі да
рия бойындағы су пайдалану саясаты – 
бұлар аса үлкен сабақты әңгіме тақырыбы. 
Өткен қыс бұл саладағы көптеген осал 
тұстарды көрсетіп берді. Өткен үш жарым 
ай Сыр арнасымен келген ризықигіліктен 
құтымыз қашып, сонан қалай құтыларды 
білмей абдырадық. Қысқы су да Аралдың, 
дарияның несібесі ғой. Әйтпесе, бізге артық 
суды кім беріп жатыр? Енді бүгін 1,5 метр 
түскен Аралдың жарты метр көтерілгені 
дабыра. Арнасай деген апанға біраз суы
мыз кетті, оңтүстік аудандарда жайылған 
судың зиянды соры мен батпағы әлі кеп
пестен жатыр (мамандар мәліметі), теңізге 
жете қоймаған қарғын су төменгі аудандар 
жерін басып, жолдарын орып кетуде... Сыр 
мәселесі – бір төбе.

Алдағы сәуір талқылауы алдында кей ой 
осындай. Ел не дейді?

Сайлаубай ЖҰБАТЫРҰЛЫ

Ел «Кіші Арал» деп күткен, 33 жылдан бері тағдыры талқыда 
жүрген Солтүстік Арал теңізін өмірге келтіру талабы шешуші 

кезеңге тақаған сыңайлы. Алдағы сәуірде, уәде бойынша, бұл 
шаруаның құжаттары дайын болады, демек, қоғамдық тыңдау 
өтуі тиіс. Шешуші халық талқысы Арал жұртшылығының орта-

сында өткені дұрыс болады.

Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Қазір ол шағын цехын
да тікен сым мен қоршауға 
арналған тор, шеге секілді 
ауыл шаруашылығына қажет
ті материалдар шығарумен 
ай налысады. Оған себеп те 
жоқ емес. Өйткені мұндай құ
рылысқа қажетті заттар біздің 
өңірде кейінгі бірнеше жылда 
ғана өндіріле бастады. Міне, 
кәсіп иесі осы олқылықтың 
орнын толтыруға тырысқан. 
Әуелі «Бастау бизнес» жоба
сы бойынша курс оқыған ол 
кәсіпкерліктің қырсырын 
меңгеріп, «Қызылорда өңірлік 
инвестициялық орталығы» 
арқылы 5 млн теңге несиеге 
қол жеткізеді. Сосын Қытайға 
өзі барып, өндіріске қажетті 
құралжабдықтар сатып алған. 
Сол жерден техниканың тілін 
меңгеріп, елге жете салысы
мен өнімдерін шығара бас
тайды.

– Арғы аталарым темір
ден түйін түйген ұста бол
ған. Әкем де жас күнінде 
ұс талықпен отбасымызды 
асы рады. Бұл қасиет маған 
қан нан берілсе керек. Бала 
күнімнен темірден әйтеуір бір 
зат жасауға бейім едім. Соның 
бәрі осы кәсіпті қолға алу
ыма себепші болды. Негізгі 
мамандығым – инженерме
ханик. Қазір мұндай жоба
мен облыста бірнеше адам 
айналысады. Ал мен бастаған 
кезде баламасы болмаған. 
Тек еліміздің 56 өңірінде 
ғана бар еді. Уақытында са
ланы әбден зерттедім. Сосын 
кәсіпкерлік палатасының 
те гін оқуына қатысып, білі
мімді шыңдадым. Соның 
ар қасында жобамды сәтті 
қор ғап шығып, грант ұтып ал
дым. Әуелгіде шеге өндірісін 
мақсат еткеніммен, кейін 
бір бағытпен шектелмей, 
қоршауға арналған тор мен 
тікен сымды қоса қамтыдым. 
Қазір аяқалысымыз жаман 
емес, қондырғымыз бір са ғат
та тікен сымның 7080 метрін 
шығарса, тор сеткадан 6070 
метр өнімді дайын күйінде 
шығарады, – дейді кәсіпкер.

Ал шеге өндірісі биыл
дан бастап тоқтап тұр екен. 
Өйткені шикізат бағасы өнім ді 
сатқандағы бағамен парапар 
болыпты, яғни, на рықтағы 
бағасы өсіп кеткен. Мәселен, 
қазір шегенің келісі 600700 
теңге болса, оған кететін 
шикізат сымның бағасы 750 
теңге болып тұр. Жалпы, 
жұмыс істеп тұрған шағында 

қондырғымен минутына 270
280 дана шеге шығарыпты. 
Бүгінде цех то лық жұмыс 
істеп тұрған жоқ. Әйткенмен 
қалған екі құ  рылыс материа
лына өңірде сұраныс жоғары 
болмаса, төмендемеген. Оған 
себеп – бағаның айтарлықтай 
арзандығы. Содан болар, об
лыстағы шаруашылықтар мен 
құрылыс дүкендері нарық ба
ғасынан төмен өнімді шыға 
салысымен алдыртады екен. 
Мұнда ұзындығы 200 метр бо
латын бір бума тікен сымның 
құны – 11 мың теңге. Ал қор
шауға арналған тордың шар
шы метрі орташа есеппен 
10001500 теңге көлемінде са
удаланады.

– Жалпы шикізаттан бізге 
қажеттісі сым ғана. Ол қалың, 
орташа және қатты, жұмсақ 
болып бөлінеді. Қазақстанда 
оны бірнеше зауыт шығарады. 
Ал мен көбіне Қытай мен Ре
сейден алдыртуға тырыса
тынмын. Себебі еліміздегі 
ба ғамен шетелдегі бағада 
айтарлықтай айырмашылық 
бар. Қазір саяси ахуалға бай
ланысты сымды Алматы
дан алып отырмын. Ал енді 
өні мімізге келсек, сұраныс 
жоғары. Қазір біршама таны
лып та үлгердік. Аудандардан 
тапсырыс жиі түседі. Одан 
бөлек көрші облыстардан да 
тапсырыс аламыз, – дейді ол.

Орайы келгенде айта ке
тейік, Ерсін үш ағайынды. 
Олар қазір отбасылық биз
несті жолға қойған. Ағасы 
мен інісі – ағаш шебері. Екеуі 
тұрмысқа қажетті жиһаздың 
түртүрін жасайды. Екеуі 
«Қа рапайым заттар эконо
микасы» бағдарламасы ая
сында несие алып, кәсібін 
ке ңейткен. Қызылорда қа
ла  сынан арнайы орын алып, 
ішін заманауи құрыл ғы лар
мен жабдықтаған. Қазір олар 
ауылдың да, тіпті Астана, 
Шымкент сияқты ірі қала
лардың да сұранысын қам
тамасыз етуде.  

– Ағам мен інім Қызыл
орда қаласында. Мен қара
ша ңырақта қалдым. Қазір 
қа сымда 2 жігіт жұмыс іс
тейді. Біреуі тікен сым жа
сасса, екіншісі тор жасауға 
жәрдемдеседі. Ендігі мақсат – 
тағы да қосымша шуруп, про
филь, шифр шығаратын ста
ноктар алып, өндірісті одан 
әрі ұлғайту, – дейді Ерсін. 

Қармақшы ауданы

Кәсіпкерлікті 
дамытып, 

мемлекеттік 
бағдарламаның 
игілігін сезінген 

жандардың 
бір шоғыры 

Қармақшының 
Дүр Оңғар ауы-
лында тұрады. 

Олар азамат-
тарды жұмыспен 

қамтып, ел ішіндегі 
жұмыссыздықты 

азайтуға үлес 
қосып отыр. 

Соның бірі – Ерсін 
Өтепов.

Ұрпаққа
ұласқан
ұсталық

Ақтілек БІТІМБАЙ,
«Сыр бойы»Sb

Биылдан бастап 100 мың 
жасқа  жұмыс тауып, оларды 
еңбекке араластыру шара
ла ры жүзеге асырылу керек. 
Кәсіпкерлік бастамала рына 
қолдау көрсетіліп, же ңілде
тілген тәртіппен жыл дық өсімі 
2,5 пайыз болатын шағын не
сие берілмек. Ережеге сәйкес, 
бағдарламаға 2135 жас ара лы
ғындағы жастар қатыса алады.  
Президент пәрмен берген бұл 
іс өңірлерде қалай жүзеге асу
да? Биыл қанша жас кәсіпкер 
атанып, шаруасын дөңгелетер 
екен? 

Бұл бойынша өңірде жа
салып жатқан істер жайлы 

облыстық жұмыспен қамтуды 
үйлестіру және әлеуметтік бағ
дарламалар басқармасы бас
шысының орынбасары Жанар 
Дәулетбаевадан білген едік. 

Еңбек және халықты әлеу
меттік қорғау министрлігі би
ылдан бастап «Кәсіпкерлік 
бас тамашылыққа жәрдем десу 
жөніндегі шараларды ұйым
дастыру және қаржы ландыру» 
қағидасын бекітті. Оның не
гізгі талабы бойынша 2135 
жас аралығындағылар қатыса 
алады. Жеке кәсіпкердің  кә
сіпкерлігінің тіркелген уақы
ты 5 жылға дейін болуы тиіс. 
Облысымыздың жас тұр ғын

дары несие алу үшін тиісті 
құжаттарын несиелендірудің 
сенімді өкілі ретінде танылған 
«Аграрлық несие корпораци
ясына» тапсырады. Ал негізгі 
шарттарына тоқталар болсақ, 
микрокредит мерзімі 5, мал 
шаруашылығы саласындағы 
жобалар үшін 7 жылға дейін 
беріледі. Оның ең жоғары со
масы 5 миллион теңгеге де
йін бекітілген. Номиналды 
сыйақы мөлшерлемесі жыл
дық 2,5 пайыздан аспайды. 
Бі рақ кепілмен қамтамасыз 
етілу керек. Негізгі борыш 
пен сыйақыны өтеу бойынша 
же ңілдік кезеңі микрокредит 

беру мерзімі ұзақтығының 
үштен бірінен аспайды. Со
нымен қатар Қазақстан 
Рес пуб ликасының салық 
заң  намасына сәйкес сенім біл
діріл ген өкілге (агент ке) мик
ро кредит алу үшін жүгінген 
сәтте дара кә сіп кер ретінде 
мемлекеттік тір келу мерзімі 
бес жылдан аз кә сіп керлер 
болу керек, – деді ол.

Құжаттарды тексеру уақы
ты өтінім түскен күннен бас
тап 3 жұмыс күнін құрайды. 
Қажетті қағаздары сәйкес 
кел меген жағдайда себептері 
көрсетіліп, кері қайтарылады. 
Ал барлық құжат ережеге 
сәйкес болса, 15 күн ішінде 

бағалау жүргізіліп, тиісті жұ
мыстар біткеннен кейін 3 жұ
мыс күні ішінде бизнес жо
баларды іріктеу жөніндегі 
ко миссияның қарауына 
жолдай ды. 

Әдетте, қандай да бір несие 
алу үшін ең бірінші қажетті 
құжат жинай бастайсың.  Ол 
үшін де уақыт керек. Ал бұл 
жоба бойынша қажетті құ
жаттар саны едәуір азайты
лыпты. «Аграрлық несие 
кор порациясы» АҚ облыс бо
йын ша филиалының дирек
торы Маханбет Тұрмаханов 
құжат жинау барысы жайлы 
айтқан еді. 

– Құжаттар тізімі же
ңіл детілген, небәрі 12. Оның 
көбісі кә сіпкерлердің қолында  
бар, кәсібін бастағаны жө  нін
дегі талон. Біздің сайт қа кірсе, 
толтыратын құжат тардың үл
гілері көрсе тілген,– деді.

Мамандардың айтуын
ша құжат жинау барысында 
жас тар қиындықтарға кезі
гуі мүмкін. Процедура 1,5 
ай ға дейін созылатынын да 
еске салады. Сондықтан жас
тар шыдамдылық, мақсатына 
жету жолында қажыр та
нытқаны жөн. Айта кетейік, 
биылға 257  жасқа 1285 млн 
теңге қаралуда. Демек, осын
ша жас жұмыспен қамтылып, 
өңірдің кәсіпкерлік саласын 
жандандыруға үлес қосады де
ген сөз. 

2,5 пайыздық 
несие кімге 
бұйырады?

Несін жасырамыз, елімізде жас
тар арасында жұмыссыздық өткір 

мәселеге айналды. Экономикалық 
дағдарыс кезінде олар халықтың осал 

тобына қосылады, яғни, ең бірінші 
жастарға әсер етеді. Сондықтан 

қоғамның қозғаушы күшін бірінші 
кезекте жұмыспен қамту мәселесі 

Президенттің де назарында. Мемле-
кет басшысы ҚасымЖомарт Тоқаев 

былтырғы «Әділетті мемлекет. 
Біртұтас ұлт. Берекелі Қоғам» атты 
Жолдауында жастарды қолдаудың 

нақты шараларын көрсетіп, тиісті 
министрліктерге тапсырма берген 

болатын. 
Айсәуле ҚАРАПАЕВА,
«Сыр бойы»Sb

«Qamqor» 
қосымшасы 
іске қосылды 
Кәсіпкерлікті қолдап, шағын жә не 

орта бизнесті дамыту – Қазақстан үшін 
өзекті мәселелердің бірі.

Кәсіпкерлікті дамыту – нарықтық 
дамудың кепілі. Сондықтан кә сіп керлік 
төңірегіндегі көптеген мә селе лердің 
көтерілуі де оның эко номикадағы рөлінің 
өте маңыз дылығын көрсетеді.

Президент ақпараттық технология 
дамыған заманда мемлекеттік цифрлық 
қызметтер кез келген қа рапайым адамға 
түсінікті және қол жетімді болуы тиіс 
екенін айтқан болатын.

Цифрлы технологияны дамыту үшін 
Бас прокуратураның Құ қық тық ста
тистика және арнайы есепке алу жө
ніндегі коми теті кә сіпкерлерге ар нал
ған «Qamqor» ұя лы қосымшасын іске 
қосты. Атал ған қосымша арқылы кә сіп 
керлер тексеру тағайындау туралы актіде 
көрсетілген QR кодты оқитын функ
ционалмен сканерлеп, тек серушінің тек
серу мерзімі мен түрі туралы және т.б. 
нақты ақ паратты көріп, оны қағаз үлгідегі 
тексеру тағайындау туралы актісімен са
лыстыра алады. 

Сондайақ, кәсіпкер хабарламаны 
алған соң, тексеру басталғанға дейін қо
йылатын талаптармен және көрсе тіл ген 
бұзушылықтар туралы тексеру қоры
тындысымен таныса алады. 

Бас прокуратураның Құқықтық стати
стика және арнайы есепке алу жөніндегі 
комитеті «Мемлекеттік құқықтық стати
стика және арнайы есепке алу туралы» 
Заңының талаптарына сәйкес бақылау 
және қадағалау функцияларын жүзеге 
асы ратын уәкiлеттi мемлекеттiк ор гандар 
жүргiзетiн тексерулердiң есебiн жүргiзедi. 
Тексерулерді та ғайындау кезiнде заңнама 
бұзылғаны анықталса, актілерді тіркеуден 
бас тартады.

Қазір кәсіпкерлік субъектілеріне қа
тысты заңсыз тексерулердің алдын алу 
үшін ҚР Бас прокуратурасы құқықтық 
статистика және арнайы есепке алу 
жөніндегі комитетінің облыс бойынша 
басқармасы өз құ зыретіне сәйкес жұ
мыстар атқаруда.

Ғ.ТІЛЕУЖАН,
ҚР БП Құқықтық статистика 

және арнайы есепке алу жөніндегі 
комитеті облыс бойынша 

басқармасының  азаматтық және 
әкімшілік салалардағы құқықтық 

ақпаратты қалыптастыру 
бөлімінің аға прокуроры 

«Достық Жер МК» ЖШСның қызметін жүйеге қою 
мақсатында Серіктестік мүддесі жағдайларына бай
ланысты «Достық Жер МК» жауапкершілігі шектеулі 
серіктестігінің жалпы жиналысын ұйымдастыру қажет
тілігі туындауда.

Осыған орай, «Жауапкершілігі шектеулі және қо сым
ша жауапкершілігі бар серіктестіктер туралы» Қазақстан 
Республикасының 1998 жылғы 22 сәуірдегі №220І 
Заңының талаптары бойынша «Достық Жер МК» ЖШС
ның жалпы жиналысына шақырамыз. 

Жиналыстың өтетін уақыты, орны мен күні: Жалпы 
жиналыс 21 сәуір 2023 жылы сағат 09:00де ІІІ Интерна
ционал ауылының мәдениет үйінде өтеді. Тіркелу уақыты 
сағат 07.00ден 09.00ге дейін.

21 сәуір 2023 жылы сағат 09:00де өтетін жалпы 
жиналыстың күн тәртібі:

1. «Достық Жер МК» ЖШС директорын (атқарушы 
органын) сайлау;

2. Серіктестікке арызбен жүгінген қайтыс болған 

құрылтайшылардың (қатысушылар) мұрагерлерін Серік
тес тік қатысушыларының қатарына қабылдау туралы;

3. «Достық Жер МК» жауапкершілігі шектеулі серік
тестігінің жарғылық капитал мөлшерін нақтылау туралы; 

4. «Достық Жер МК» жауапкершілігі шектеулі серік
тестігінің Жарғысына өзгерістер енгізу туралы; 

5. Күн тәртібінде қаралған мәселелер бойынша өз
герістерді құзыретті органда тіркеу бойынша өкі леттіктер 
беру туралы.

Жалпы жиналыстың түрі: Кезектен тыс
Жалпы жиналысты өткізу тәртібі: Регламент бойын

ша ҚР Азаматтық Кодексі, «ҚР Жауапкершілігі шектеулі 
және қосымша жауапкершілігі бар Серіктестіктер тура
лы» 1998 жылғы 22 сәуірдегі №220І Заңының нормалары 
басшылыққа алынды.

«Достық Жер МК» ЖШС-ның 
құрылтайшылары (қатысушылары)

Хабарландыру 

Көктемгі мерзімді 
әскери қызметке шақыру 

аясында Сыр елінен 
700ге жуық жас әскерге 
аттанады. Әскерге бара-
тын азаматтарды таңдау 

барысында әдеттегідей 
денсаулық жағдайы 
ескеріледі. Шақыру 

медициналық комис-
сия, жергілікті атқарушы 

органдардың қатысуымен 
жүзеге асырылады. 

Денсаулығы мықты, дене бітімі 
шыныққан, сауатты, моральдық
іскерлік қабілеті жоғары азаматтар 
Қарулы Күштер қатарында, Шека
ра қызметінде, Ұлттық Ұлан және 
Мемлекеттік Күзет қызметінде бо
рышын өтейді. 

Бұл туралы өңірлік коммуни
кациялар қызметінде өткен бри
фингте облыстық қорғаныс істері 
жөніндегі департаменті жасақтау 
басқармасының бөлім басшысы, 
подполковник Жасұлан Шанқұлов 
айтты.

– Қорғаныс ведомствосының 
еліміздің қырықтан астам жоғары 
оқу орынымен жасалған келі сімдері 
бойынша Отан алдындағы боры
шын өтеген жастар әскерден кейін 
екі жыл ішінде жоғары оқу орында

рына ҰБТ тапсырмайақ түсе ала
ды. Бастысы үздік әскери азаматтар 
жоғары оқу орындарында енді тегін 
оқитын болады. Сондайақ, әскери 
кафедраға конкурстан тыс түсуге де 
мүмкіндік беріледі, – деді ол.

Бүгінде өңірде Қарулы Күштер 
және басқа да әскери құрылым
дардың қатарын толықтыруға ниет 
білдірушілер саны артып келеді. 
Кәсібі, жоғары білімі бар азамат
тар жақсы нәтиже көрсету арқылы 
келісімшарт бойынша әскери 
қызметке орналаса алады.

– Президент Жарлығына сәй
кес жергілікті атқарушы органдар
дың шақыру пункттерінде қала лық 
және аудандық шақыру ко   мис
сия ларының жұмысы ұйым дас
тырылды. Осы жылдың көкте мінде 
Қарулы күштерге 300 адам, Ұлт
тық Ұланға 230, ҰҚК Шекара қыз
метіне 170, ал Мемлекеттік Күзет 
қызметіне 2 азамат ша қы рылады, 
– деді департамент бас ты ғының 
орынбасары Алмат Жақыпов.

Көктемгі шақыру 30 маусымға 
дейін жалғасады.

БРИФИНГ

Әскерге шақыру жалғасуда

Аружан ЕРАЛЫ,
«Сыр бойы»Sb


